
Pou Piblikasyon Imedyat: 15 out 2013 

GOUVÈNÈ CUOMO ANONSE PLIS EGZIJANS ENTÈVANSYON NAN SITIYASYON SIKLÒN AK IJANS POU 

KONPAYI SÈVIS PIBLIK YO  

 

Komisyon Sèvis Piblik la Adopte Refòm  ki nan Rapò Komisyon Moreland lan 

 

Gouvènè Andrew M. Cuomo te anonse jodi a Komisyon Sèvis Piblik (Public Service Commission, PSC) Eta 

New York la pran plizyè mezi enpòtan pou amelyore ak ranfòse nan yon mannyè konsiderab pèfòmans 

gwo konpayi sèvis piblik New York yo pandan ak apre yon siklòn. Aksyon sa yo vini apre yon seri 

rekòmandasyon Komisyon Moreland pou Preparasyon ak Entèvansyon Sèvia Piblik yo pandan Siklòn la te 

fè yo, apre Gouvènè Cuomo te kreye l pou envestige jesyon, preparasyon ak entèvansyon sèvis piblik 

elektrisite yo nan gwo siklòn ki afekte Eta New York sou de dènye ane ki sot pase yo, san bliye Sipè 

Ouragan Sandy, Siklòn Irene ak Tanpèt twopikal Lee.  

 

“Apati esperyans nou ak move tan dènye ane sa yo, li klè konpayi sèvis elektrisite Eta New York yo 

bezwen amelyore preparasyon ak entèvansyon yo nan sitiyasyon siklòn ak ijans,” te deklare Gouvènè 

Cuomo. “Envestigasyon Komisyon Moreland la sou Preparasyon ak Entèvansyon Sèvis Piblik pandan 

Siklòn lan te idantifye anpil fason konpayi sèvis piblik yo ka fè sa. Jounen jodi a, aksyon Komisyon Sèvis 

Piblik la pral chita sou efò ki deja ap fèt pou pwoteje rezidan ak biznis nou yo kont pann ki rive nan gwo 

siklòn, epi asire konpayi sèvis piblik yo ap pran responsablite yo nan sitiyasyon sa yo.” 

 

PSC la te òdone sis gwo konpayi prive sèvis piblik nan Eta New York yo, nan kad plan entèvansyon ijans 

revize yo a ki dwe soti nan dat 15 desanm 2013 la, pou yo enplemante refòm nan twa prensipal kesyon 

ki idantifye nan rapò final Komisyon Moreland lan, tankou: 

•  Konpayi sèvis elektrisite yo dwe amelyore pwoblèm devlopman ak dela nan restorasyon yo 

prevwa yo (ETRs).  

•  Konpayi elektrisite yo bezwen angaje yo nan yon efò ak tout sektè a pou yo rezoud pwoblèm 

defisyans ki genyen jounen jodi a nan pwosesis asistans mityèl la. 

•  Konpayi elektrisite yo bezwen pwosedi ki defini pou entèvni nan sitiyasyon katastwòf ki gaye 

nan anpil kote. 

 

“Òf elektrisite san ankenn danje epi yo ka fè konfyans enpòtan anpil pou sante ak sekirite Nouyòkè,” te 

deklare Prezidan Konsèy PSC a, Garry Brown. “Pou ranpli obligasyon enpòtan sa, konpayi sèvis piblik yo 

dwe entèvni kòrèkteman nan ijans. Aksyon nap pran jodi a pral ede garanti konpayi sèvis piblik yo byen 

prepare pou yo entèvni nan sitiyasyon ijans, epi yo reponn yon mannyè kòrèk pou fès fas ak defi restore 

sèvis yo san pèi tan men ak efikasite.” 

 

Anplis rekòmandasyon ki spesifik ak sèvis piblik Komisyon Moreland yo, jodi a PSC te òdone konpayi 

sèvis piblik yo pou yo abòde yon seri lòt rekòmandasyon nan plan ijans elektrisite yo, kèk ki deja 

enplemante, tankou: 

•  Koòdone kominikasyon ak konpayi sèvis gaz ak konpayi telekominikasyon.  

•  Rantre ladann pwosedi pou koòdinasyon restorasyon elektrik ak chak efò restorasyon chak 

konpayi telekominikasyon nan moman gwo siklòn. Plan yo dwe dekri metòd ak mwayen yo pral 

sèvi ak yo pou kominike ak konpayi  telekominikasyon.  

•  Mande chak konpayi elektrisite pou yo pwodi plis pwosedi detaye pou swiv kliyan ki 

inondasyon nan ekipman elektrik yo. 

•  Enkòpore pwosedi apèl minisipal, san bliye itilizasyon ajanda rankont, ki te itilize pandan 

evenman yo. 

•  Mande konpayi elektrisite idantifye kijan pou yo swiv epi bay priyorite ak kab elektrifye  

pandan yon siklòn aktif epi nan ki lòd priyorite pou travay reparasyon ki gen pou wè ak kab 

elektrifye pral pèfòme apre siklòn, san bliye potansèl ki genyen pou danje piblik.  

•  Idantifye aklè metodoloji ki itilize pou detèmine nivo staf reprezantan sèvis kliyantèl yo. Plan 

ijans yo dwe genyen tou objektif pèfòmans sant apèl detaye ki gen ladann deklanchè ak paramèt 

pou aktivasyon ak itilizasyon asistans lòt vandè nan jesyon volim apèl ki ogmante.  

 

Bidjè Eta 2013-2014 Gouvènè Cuomo te vote evalyasyon ak eta sitiyasyon pi strik lontan sou egzijans 

aktivite konpayi sèvis piblik yo nan New York. Kòm rezilta, PSC a oblije kounye a apwouve plan 

entèvansyon ijans elektrisite ki prezante chak ane pa kòporasyon elektrisite yo chak mwa Desanm, epi 

spesifye domèn ki kouvri nan plan entèvansyon nan sitiyasyon ijans yo. Pou garanti konfòmite ak nouvo 

lwa ak regleman ranfòse, PSC a  gen kounye a kapasite pou l ouvri yon pouswit aksyon sivil nan 

sitiyasyon kote yon sèvis pa reyisi prezante oubyen enplemante kòrèkteman yon plan siklòn. 

 

Pou pwoteje rezidan ak biznis atravè sistèm siklòn aktyèl la, anpil efòpou apwouve preparasyon ak 

entèvansyon sèvis piblik yo nan ankou depi plizyè mwa. Anba lidèchi Gouvènè Cuomo, konpayi sèvis 

piblik yo te deja lanse yon pwosesis pou amelyore pwotokòl èd mityèl yo, anpil nan pwosesi restorasyon 

inondasyon yo te enkòpore nan plan yo, epi amelyorasyon ap fèt kounye a.  

 

Spesifikman, mwa fevriye pase a, anpwaye PSC yo te mande konpayi sèvis piblik yo pou yo dekri mezi 

tanporè ak pèmanan spesifik detaye konpayi yo ap pran pou konsolide sistèm distribisyon enèji kont fiti 

dega siklòn nan kad preparasyon pou sezon siklòn, ki soti premye jen pou rive 30 novanm.  

 

Anpwaye PSC te mande tou konpayi sèvis piblik yo pou yo enkòpore pwosedi restorasyon inondasyon 

yo; pwosedi koupi kouran san zatann; amelyorasyon nan medya sosyal; egzekisyon rekòmandasyon pou 

tanpèt nègemwa oktòb, Irene, Lee; ak enplemantasyon leson konpayi yo te aprann nan Sipè Ouragan 

Sandy. 

 

Anplis, mwa pase, anpwaye PSC te founi enstriksyon adisyonèl bay konpayi sèvis piblik yo pou amelyore 

pwotokòl èd mityèl; amelyore idantifikasyon ak kontak pou tout konpayi  telekominikasyon nan chak 

teritwa sèvis piblik; amelyore kowòdinasyon ak otorite lokal; epi amelyore pwosedi pou desann kab ki 

spesifik ak sèvis piblik. 

 

Cuomo jodi a te prezante yon nouvo “fich evalyasyon sèvis” pou konpayi sèvis piblik ka rann konn sou 

retablisman kouran apre yon gwo pann avèk itilizasyon yon evalasyon kantitatif pèfomans sèvis 

elektrisite, nan kad efò Eta a pou plis etid ak evalyasyon pi strik sou konpayi sèvis piblik yo apre Sipè 

Ouragan Sandy. Fich evalyasyon sèvis piblik la pral ede tabli estanda pou ankouraje preparasyon ak 

entèvansyon konpayi sèvis piblik yo nan sitiyasyon ijans pou retablisman kouran nan kominote yo. 

“Kenbe konpayi yo responsab pou estanda sa yo pral asire yo genyen abilite, kapasite ak etadespri pou 

aji rapidman ak efikasman. Konpayi sèvis piblik yo pral rapòte anba fich evalyasyon amelyore a pandan 

lòt amelyorasyon ap fèt.” 

